ՀԻՄՆԱՎՈՐՈՒՄ
«Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության 2025 թվականի պետական բյուջեի մասին» օրենքի 7-րդ հոդվածի 25-րդ մասի պահանջների ապահովումն է։

2. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության 2025 թվականի պետական բյուջեի մասին» օրենքի 7-րդ հոդվածի 25-րդ մասի համաձայն՝ «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասին համապատասխան` Հայաստանի Հանրապետության 2025 թվականի պետական բյուջեով նախատեսված՝ Կառավարության պահուստային ֆոնդի ընդհանուր հատկացումների սահմաններում առանձնացվել է հարկաբյուջետային ռիսկերի կառավարման պահուստ՝ 47.1 մլրդ դրամի չափով: 2025 թվականի ընթացքում Կառավարության պահուստային ֆոնդի՝ հարկաբյուջետային ռիսկերի կառավարման նպատակով նախատեսված միջոցների հաշվին հատկացումները հնարավոր է իրականացնել Կառավարության սահմանած կարգով: 
[bookmark: _GoBack]Հաշվի առնելով վերոնշյալը՝ մշակվել է Կառավարության որոշման սույն նախագիծը, հարկաբյուջետային ռիսկերի կառավարման պահուստից հատկացումների իրականացումն ապահովելու նպատակով: Մասնավորապես սահմանվում է, որ Հայաստանի Հանրապետության 2025 թվականի պետական բյուջեի «1139.Հայաստանի Հանրապետության կառավարության պահուստային ֆոնդ» բյուջետային ծրագրի «11003. Հարկաբյուջետային ռիսկերի կառավարման պահուստ» միջոցառումից ֆինանսական միջոցների ուղղումը «11001.Հայաստանի Հանրապետության կառավարության պահուստային ֆոնդ» միջոցառմանը կատարվում է Հայաստանի Հանրապետության կառավարության որոշմամբ՝ հիմնվելով Հայաստանի Հանրապետության ֆինանսների նախարարության առաջարկի վրա, որը ձևավորվում է՝ հաշվի առնելով 2025 թվականի պետական բյուջեի կատարման համամասնություններով սահմանված եռամսյակային եկամուտների ու ծախսերի փաստացի և մինչև տարեվերջ կանխատեսվող ցուցանիշները: Ամրագրվել է, որ նշված նվազեցումները վերաբաշխումներ չեն համարվում:
Սահմանվել է նաև, որ ՀՀ 2025 թվականի պետական բյուջեի կատարման համամասնություններով սահմանված եռամսյակային եկամուտների թերհավաքագրման դեպքում ՀՀ ֆինանսների նախարարությունը կարող է ներկայացնել 2025 թվականի պետական բյուջեի կատարման համամասնություններով սահմանված եռամսյակային և փաստացի թերհավաքագրված եկամուտների տարբերության չափով բյուջեի եկամուտների և 2025 թվականի պետական բյուջեի «1139.Հայաստանի Հանրապետության կառավարության պահուստային ֆոնդ» բյուջետային ծրագրի «11003.Հարկաբյուջետային ռիսկերի կառավարման պահուստ» միջոցառումից ծախսերի համամասնական նվազեցման մասին Հայաստանի Հանրապետության կառավարության որոշման նախագիծ։

3. Իրավական ակտի կիրառման դեպքում ակնկալվող արդյունքը. 
Նախագծի ընդունման արդյունքում կկանոնակարգվի ՀՀ կառավարության պահուստային ֆոնդի հարկաբյուջետային ռիսկերի կառավարման պահուստից միջոցների հատկացման գործընթացը:

	4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ֆինանսների նախարարության կողմից:

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացված նախագիծը բխում է Կառավարության 2021-2026 թվականների գործունեության ծրագրի կատարումն ապահովող միջոցառումների ցանկի Հավելված 1-ի ՀՀ ֆինանսների նախարարության համակարգման «Ինստիտուցիոնալ զարգացում» բաժնի 6.4 կետից՝ ՀՀ կառավարությունը ապահովելու է գործադիր իշխանության մարմինների գործառույթների միասնական և օպտիմալ կառուցակարգեր:

